
f-LDONO RL „POLfl E S P E «•_.. f. 0 " 

r . n T O N I QRHBOV..'«.i 

NOVH 

f l N T O L O G I O . 

V J . R S 0 V I 0 
ELDONO DE Jf l f l (ĴŬNTHER 

1909 



PRESEJO: L. BIUftSKI KAJ W. MAŜLANK|EWICZ. VARSOV10-NOWOaROOZKA 17. 



J. 

SOPIRO A L PATRUJO. 
(El „Pan Tadeusz" de Adam Mickiewicz). 

Utvo, patrujo mia! Simile al sano 
Vian grandan valoron konas nur landano, 
Vin perdinte. Belecon vian mi admiras, 
Vidas ĝin kaj priskribas, ĉar je v i sopiras. 

Dipatrino! V i gardas Censtohovon helan, 
En Ostra-Brama lumas! V i , kiu kastelan 
Novogrodek defendas kaj pian urbanon, — 
Kiel Vi al infano redonis Ja sanon, 
(Kiam mi, de I ' patrino al V i oferite, 
La malvivan palpebron eklevis subite 
Kaj povis tuj al Via sanktejo ekiri, 
Por redonita vivo Dion dankodiri) — 
Tiel V i nin mirakle portos hejman limon!... 
Dume transportu mian sopiran animon 
A l montetoj arbaraj, herbejoj verdantaj, 
Larĝe apud lazura N)emen tiriĝantaj; 
A l la kampoj, per greno diversa pentritaj, 
De sekalo arĝentaj, de tr i t ik ' oritaj, 
Kiujn la neĝe-blanka poligon' ornamas, 
Kie per virga ruĝo timiano flamas, 
Kaj ĉion zonas, kvazaŭ per verda rubando, 
La kampa, lcun maldensaj pirujoj, limrando. 

II. 

K O Z A K O EN STEPO. 

(El „Marja" de Antoni Malczevvski). 

Hej, kozak' sur ĉevalo! vi kien rapidas? 
C u leporon, saltantan sur stepo, v i vidas? 
Ĉu, ludiginte pensojn, en liber' senfina 
Vi kuras pro la veto kun vent' ukraina? 
Aŭ vin eble en kampo atendas, rajdanto, 
L'amatino kun sia malgaja revkanto? 
Car v i , ĉapon premante, bridon ne retenas, 
Kaj longa, polva nubo sur vojo sin trenas. 

Per fervoro bruliĝas vizaĝa bruneco, 
Kiel vaglumo brilas sur ĝi la ĝojeco; 
Dum ĉevalo sovaĝa, obeanta volon, 
Tranĉas bruantan venton, eltirinte kolon. 
Flanken! Nigromarano kun knarveturiloj, 
C a r la salon frakasos al vi stepo-filoj! 
Kaj v i , nigra birdeto, kiu salutante 
Rond-flugas, enrigardas, ion demandante, 
Rapidu la sekreton al kozak' babili, — 
Ke antaŭ fin' de 1' rondo ne forkuru ili. 

I l i flugas—en suno subira, radia, 
Similaj al kuranto ĉielana ia. 
Kaj longe, malproksimen sonas huf-frapado, 
Ĉar en la vastaj kampoj regas silentado: 
Ne bruas nobelaro, gajec'- kavalira, 
La spikojn sole fieksas la vento sopira; 

Nur el herbokovritaj tomboj ĝemo sonas, 
Kie glorain dormantojn velkaj laiiroj kronas.. 
Muzik' sovaĝa—vorta sovaĝec' pl i granda, 
Por 1' idaro konservas ĝin spirit' Pollanda; 
Se kampaj roz-arbetoj ilin nur honoras, 
Ho! kies kor' ne plendas? kies ne doloras? 

Kozak' jam preterflugis profundajn kavar 
Kiuj kaŝas kutime lupojn aii Tatarojn; [ojn 
Alkuris sankt-figuron — sub tiu altaĵo, 
Kie delonge kuŝas vampir' en tombaĵo — 
Klinis ĉapon, farinte kruc-signojn silente, 
Tra F stepo kun ordonoj urĝaj fajfas vente. 
Brav-ĉevalo ne timas de sorĉoj teruron, 
Kraĉospiris, piedbatis—kaj daŭrigas kuron. 
Boh-river' sur granitoj arĝent-skarpojn trenas 
Kozak' fidela penson de 1' sinjor' divenas. 
Bruas la muelilo, malamik' en valo, 
Scias kozakan penson fidela ĉevalo, — 
Kaj tra pikantaj kardoj, tra herbejo-floroj, 
Pli lerte ne ŝoviĝas timemaj leporoj. 
Kiel sago sur alta globo, ekklinite, 
A l sia ĉevaleto karese premite, 
Rajdas dezerto-reĝo tra 1' senvoj' sen timo — 
Li , step', ĉeval', nokt'—unu sovaĝa animo. 
Ho! kiu lin malhelpos en diboĉo tia? 
Perdiĝis—nekaptebla en step', hejmo lia. 



[II. 

HIMNO D U M SUBIRO DE V SUNO 

SUR L A MARO. 

(Kl Juljusz Siovvacki). 

Mi malĝojas, Sinjoro! Por mi okcidente 
V i etendis arkaron, radie brilantan, 
Kaj estingas en akvo lazura silente 
Vian stelon flamantan. 
Kvankam maron, ĉielon Vi kovras per oro, 

Mi malĝojas, Sinjoro! 

Kiel spikoj malplenaj, kun kapo levita 
Jen mi staras, malplena kaj sata de ĝuoj; 
Por la homoj sur mia vizaĝo medita: 
Trankvilec' de helbluoj. 
Sed por V i mi malfermos profundon de 1' koro: 

Mi malĝojas, Sinjoro! 

Kiel plore patrinan foriron ekplendas 
Infaneto, mi preskaŭ larmigas pupilon, 
Rigardante, ke suno el ond' al mi sendas 
Sian lastan rebrilon. 
Kvankam morgaŭ ekbrilos ĉielruĝa koloro, 

Mi malĝojas, Sinjoro! 

Jen hodiaŭ, vagante sur granda la maro 
Post la bordo cent mejlojn kaj cent antaŭ bordo 
Mi renkontis la flugon de cikoniaro 
En la longa vicordo. 
Ĝin vidante sur pola kampar' en memoro, 

Mi malĝojas, Sinjoro! 

ĉar pri lioma tombar' mi meditis multfoje 
Ĉar ne scias mi preskaŭ pri hejma trankvilo 
Ĉar mi kiel pilgrimo laciĝis envoje 
Ĉe fulmtondra ekbrilo, 
Ĉar ne konas mi lokon por mia last-horo, 

Mi malĝojas, Sinjoro! 

Miajn ostojn la blankajn Vi vidos, ho Dio 
Ne donitajn sub gardon al kapitelaro; 
Sed min premas la sento de homa envio 
Pro la tomb'... al cindraro. 
Pro 1' eterna kuŝej' nekonata, sen gloro, 

.VIi malĝojas, Sinjoro! 

En Polujo preĝadas infano malgranda, 
Ke al hejm' revenigu min Dio kompate... 
Mia ŝipo ne velas al bordo hejmlanda, 
Tra la mondo ĵetate. 
Car la preĝo infana pro mi — sen valoro, 

Mi malĝojas, Sinjoro! 

Ĉielarkon koloran de bri l ' , kiun Viaj 
Traflugantaj Anĝeloj etendis gigante, 
En miljaro post mi, ie homoj aliaj 
Rigardados... mortante... 
Antaŭ ol kun vanteco paciĝos la koro, 

Mi malĝojas, Sinjoro! 

IV. 

S U R L A J U N G F R A U . 

(F_l Marja Konopnicka). 

Jam blankiĝas mateno 
Por la ĝoja soleno... 
Sonas vigle signaloj, 
Jam vekiĝas la valoj: 
— Kiam estos, kiam estos Junedzino vestita? 

Bruas supro granita; 
La Junedzo, vekita, 
Matenruĝon elsendas, 
Karan vorton atendas: 
— Kiam estos, kiam estos Junedzino vestita? 

Iras ar' amikina 
A l la hejmo estrina, 

Iras kun la rozfloro 
A l renkont' de 1' aŭroro: 
— Ho ankoraŭ, ho ankoraii Junedzino ne preta! 

La Junedzo sin zonas, 
Mondo kantas kaj sonas; 
Venas jun-amikaro, 
Grakas roka aglaro: 
— Kiam estos, kiam estos Junedzino vestita? 

— Gis nun ojnbroj ne cedas, 
Nokto forton posedas; 
Dormas akvoj en maro, 
Gis nun dormas homaro: 
— Ho ankoraŭ, ho ankoraii Junedzino ne preta! 

La Popoloj-Lazaroj 
Sonĝas ĉe la altaroj 
Pri la tago radia, 
Reviviĝo la sia: 
— Kiam estos, kiam estos Junedzino vestita? 

La junedzo atendas, 
Du riverojn l i sendas; 
Fli iras en landon 
Kaj ripetas demandon: 
— Kiam estos, kiam estos Junedzino vestita? 

Diru, ondoj, resone: 
Ŝ i jam preta duone; 
Jam sur frunto granita 

Fajra krono plektita, 
— Nur ne estas, nur ne estas festa robo finita. 

La torentoj refluas, 
Fermas pordon, krakbruas; 
Knaras pordoj el ŝtono, 
Surde ĝemas resono: 
— Ho ankoraŭ, ho ankorau Junedzino ne preta! 

Vent-orgeno jam bruas, 
La Junedzo enuas, 
La Monaĥ', en talaro, 
Ringojn tenas por paro: 
— Kiam estos, kiam estos junedzino vestita? 

Tra ventegoj, silentoj, 
Balanciĝas la gentoj; 
Pasas tempo senlima, 
Muĝas tondr' malproksima: 
— Kiam estos, kiam estos Junedzino vestita? 

En abismoj, vekite, 
La popoloj ekscite: 
— Malfermadu! — laŭtkrias — 
Tag' ekstere radias! 
— Devas esti, devas esti Junedzino jam preta! 

junedzino nubiĝas, 
Per vualo kovriĝas: 
— Ho, malbono ne cedas, 
ĉ i s nun forton posedas: 
— Ho ankorafl, ho ankoraŭ Junedzino ne preta! 

— Kiam tagon de 1' juĝo 
Korn' anoncos kun muĝo, 
Kiam kradoj diskrevos, 
Fundoj lumon ricevos, 
Kiam levos sin valo, 
Pintoj krakos dum falo, 
Juĝa tondro ekbruos, 
Duon-mondon detruos, 
- - Tiam estos, tiam estos Junedzino vestita! 

V. 

L A R E Ĝ O D E E L F O J . 
(El J . Wolfj_;ang Goethe). 

Kiu rajdas tra nokto, kun vento pro 1' vet'? 
Tio estas la patro kun sia filet'. 
La infanon li bone per brak' ĉirkaŭprenas, 
De malvarmo gardante, ĉe 1' brusto lin tenas. 

„Kial kaŝas, filet', la vizaĝon vi time?" — 
„Cu ne vidas v i , patro, elfreĝon proksime? 
La elfreĝon kun longa trenaĵo kaj kron'?" 
„Mia filo, ĝi estas nebula nur zon'!" 

„Infaneto amata, ho venu al mi! 
La plej belajn ludetojn mi ludos kun v i ; 
Apud bordo jen brilas floretoj koloraj, 
Kaj ĉe mia patrino vestaĵoj la oraj". 

„Cu vi tute ne aŭdas, ho mia patreto, 
Kion al mi promesas elfreĝ' en sekreto?" 
„Trankviliĝu, infano, kaj kredu al mi: 
Murmuretas la vento en velka fo l i ' " . 

Venu, bela knabeto, tre bone vi fartos: 
Miaj junaj filinoj karese vin vartos; 
La filinoj, majstrinoj en danca rondform', 
Balancante, kantante vin lulos al dorm'". 

„Cu ne vidas vi tie, patret' mia kara, 
De elfreĝo filinojn en loko malklara?" 
„Mia filo, fileto, mi vidas precize: 
La maljunaj salikoj prezentas sin grizr". 

„Mi vin amas, belul', ekposedi deziras, 
Do mi uzos perforton, ĉar mem vi ne iras 
„Mia patro, l i kaptas, l i prenas min for! 
A l mi faris elfreĝo doloron je 1' kor'!" — 

Frostetremas la patro, akcelas rapidon, 
En la brakoj l i tenas ĝemantan la idon; 
L i alvenas penege al hejma la kort' ; 
En la brakoj 1' infanon pacigis la mort'. 



VI. 

L A ELFREĜO. 
(Lafi la ritrno de 1' originalo por lamuziko de Schubert) 

Kiu rajdas tra nokt', kun vent' pro 1' vet'? 
Jen estas patro kun infanet'; 
L i havas knabon en zorga pen', 
Lin tenas varme en ĉirkaupren'. 

„Filet', vi kial ektremis pro tim'?" 
„Patreto, jen! elfreĝ' en proksim'! 
La elforeĝo, kun vost' kaj kron'!" 
„Filet', ĝi estas nebulzon'". 

„Ho venu do, infan', al mi! 
Mi belajn ludojn ludos kun vi ; 
Ce 1' bordo brilas kolora flor', 
Mia panjo havas vestojn el or'!" 

„Patret', ĉu vi aŭdas, ho mia patret', 
Kion promesas elfreĝ' en sekret'?" — 
„Ne timu, filet', ne timu v i , 
Murmuras vent' en velka fo l i ' " . 

Knabeto bela, sekvu min! 
La filinoj miaj vartados vin: 
La filinoj, lertaj en danca rond-form', 
Kantante, dancante vin lulos al dorm'". 

„Patret', ĉu v i vidas, patret', mia kar'? 
£n lok' malhela jen elfinar'!" 



„Filet', filet', mi vidas precize: 
Maljunaj salikoj ŝajnas jen grize". 

„Mi amas vin, ĉarmanta vi mia knabet', 
Se mem vi ne iros, mi prenos sen pet'!" 
„Patreto, patreto, li prenas min for! 
Elfreĝo kaptas min, ho dolor'! 

La patro tremas, kun granda rapid' 
Li rajdas, kaj plende en brak' ĝemas 1' id ' . 
Alvenas patr' al hejma kort', 
L ' infanon prenis jam for la mort'. 

V I I . 
A L L A VESPERA STELO. 

(El „Tannhauser" de Richard WBgner). 

Funebre kovras la krepusko valon, 
Etendis nokto nigran la vualon. 
Deziras suprenflugi la anim', 
Sed tenas ĝin de nokt-teruroj tim'. 

Aperas jen, vi stelo la plej kara: 
De malproksimo fluas lumo klara, 
Disigas ombrojn ĉarma la radi', 
Amike montras la vojon al mi. 

Ravite, ho vespera stel', 
Mi vin salutas sur ĉiel J; 

Kaj de fidela mia kor' 
Salutu ŝin en tiu hor', 
Kiam ŝ i flugos for de 1' tero, 
A l anĝelar' en supra sfero! 

VII I . 

L A L A S T A R O Z O. 
(Kl Thomas Moore). 

Jen floras sola, forlasita, 
La lasta rozo de 1' somero, 
Dum ĝia ĉarma gefrataro, 
Velkinte, kuŝas jam sur tero. 

Ne estas ia flor- parenca, 
Nek roz-burĝono en proksimo, 
Por interŝanĝi la ridetojn 
Aii la sopirojn laŭ kutimo. 

Mi v in ne lasos, ho soleca, 
Ĉagrene sur trunketo bri l i ; 
Ĉar la karuloj viaj dormas, 
Do iru, dormu vi kun i l i ! 

Foliojn viajn mi afable 
Disĵetas sur bedeto jena: 
Vi kuŝu apud senaroma, 
Malviva kunular' ĝardena. 


